
° . Y & I jeroden 1958. godine u Radovlju.
Pr Ofo dr . Adn an Slla] leC ]Zavréio je Gaii Husrev—begkou
medresu a nakon toga i studij teologije na Fakultetu islamskih nauka u Sarajevu. Potom je 1988. godine,
nakon polozenog Tezarija iz kr$¢anske Dogmatike, zavrsio postdiplomski studij na Katolickom bogoslovnom
fakultetu u Zagrebu. Na Institutu Catholique u Parizu proveo je akademsku 1991. godinu na specijalistickom
usavrsavanju iz povijesti velikih svjetskih religija (judaizam, kr$¢anstvo i islam). Doktorirao je na filozofskoj
teologiji Abu al-Hasana al-Af§arija, jednog od najznacajnijih klasi¢nih muslimanskih mislilaca. Objavio knjige
»40 hadisa s komentarom®, ,,Muslimani izmedu tradicije i moderniteta®, ,,Islam u otkri¢u kr§¢anske Evrope,

»Muslimani u traganju za identitetom®

Intervju sa

Prof. dr. Adnanom Silajdzi¢cem

Razgovarao:
Samedin KADIC

Sazetak

U ovom intervjuu prof. dr. Adnan Silajdzi¢ obrazlaze
reorganizaciju i reformu studija na Fakultetu islam-
skih nauka u Sarajevu, odgovaraju¢i istovremeno na
kardinalno pitanje o kvaliteti odgojno-obrazovnog
sistema unutar Islamske zajednice u BiH, njegovih
ustanova i institucija, ali i pojave vaninstitucional-
nih najcesce retrogradnih oblika islamskog odgoja i
obrazovanja koje imami i profesori teologije katkada
nekriticki podrzavaju. Sta ée za Fakultet islamskih
nauka znaciti usaglasavanje s Bolonjskim proce-
som? Sta su prednosti i nedostaci ovog procesa? Ova
i slicna pitanja dr. Silajdzi¢ razmatra u okviru Sireg
uvida u mentalne odlike novih generacija tehnolos-
ke biti duha vremena.

Profesore Silajdzi¢u, Fakultet islamskih na-
uka u Sarajevu je pristupio reorganizaciji studija
odnosno reformi nastavnih planova i programa,
vjerovatno jednoj od najznacajnih i najtemeljiti-
jih u toku svog postojanja. Vi ste kao predsjednik
Komisije za sistematizaciju studijskih progra-
ma te kao koautor ,Prijedloga reorganizacije i
reforme studija na Fakultetu islamskih nauka u
Sarajevu bili aktivno ukljuceni u tok pomenutih
reformi. Koji su bili razlozi da se uopce pristupi
transformaciji studija?

Razloga je viSe, ovdje ¢u izdvojiti dva najvaz-
nija. Prvo, Fakultet islamskih nauka je odnedavno
postao punopravnom ¢lanicom Sarajevskog univer-
ziteta, ¢cime je prihvatio obavezu organizirati studij
u skladu sa Bolonjskim principima. Zbog toga smo
umjesto dosadasnjeg koncepta studiranja uveli re-
dovni dodiplomski, diplomski i poslijediplomski
(doktorski) studij i u skladu s tim izvrsili reformu
studijskih programa, stvaraju¢i time neophodne
preduvjete za intenzivnu suradnju unutar europskog
akademskog prostora utemeljenog na specifi¢cnim
epistemoloskim, povijesno-kulturnim i ideoloskim
principima o kojima se moze i treba odgovorno
i kriticki raspravljati. Drugo, Fakultet islamskih
nauka u Sarajevu je zbog niza objektivnih i subjek-
tivnih razloga u meduvremenu postao, izuzimajuci
njegove protokolarne aktivnosti, zatvorena, odve¢
stati¢na i neefikasna obrazovna institucija, bivaju¢i

Fakultet islamskih nauka je odnedavno
postao punopravnom c¢lanicom
Sarajevskog univerziteta, ¢ime je
prihvatio obavezu organizirati studij u
skladu sa Bolonjskim principima. Zbog
toga smo umjesto dosadasnjeg koncepta
studiranja uveli redovni dodiplomski,
diplomski i poslijediplomski (doktorski)
studij i u skladu s tim izvrsili reformu
studijskih programa, stvarajuci time
neophodne preduvjete za intenzivnu
suradnju unutar europskog akademskog
prostora utemeljenog na specificnim
epistemoloskim, povijesno-kulturnim

i ideoloskim principima o kojima

se moze i treba odgovorno i kriticki
raspravljati

(djelujuci) skoro bismo mogli re¢i na marginama
slozenih procesa koji se odvijaju u Islamskoj zajed-
nici i bosanskohercegovackom drustvu u cjelini.
Zbog toga smo ja i kolega dr. Beglerovi¢ prije vise
od godinu dana Nastavno-nau¢nom vije¢u podnijeli
Inicijativu kojom smo otvorili pitanje preispitivanja
polozaja i uloge nasega Fakulteta u suocavanju slo-
zenih kulturno-povijesnih izazova danasnjeg svijeta
sa univerzalnim islamskim vrijednostima, posebno
viSestoljetnom kulturom tumacenja islama u Bo-
sni i Hercegovini. Pri tome smo bili rukovodeni
spoznajom da je doslo do radikalnih promjena u
strukturi mentaliteta mladih ljudi i njihova po-
nosanja, svjedocenju religioznosti, meduljudskim
odnosima, medijima komunikacije i na¢inima stje-
canja znanja i informacija. Nasa je zapravo zamisao
bila da potaknemo razgovore o kvaliteti odgojno-
obrazovnog sistema unutar Islamske zajednice u
nasoj drzavi, njegovih ustanova i institucija, ali i
pojava vaninstitucionalnih, najcesce retrogradnih,
oblika ,,islamskog“ odgoja i obrazovanja koje ima-
mi i profesori teologije katkada iz koristoljublja
nekriticki podrzavaju i pothranjuju. U postojecem
odgojno-obrazovnom sistemu Islamske zajednice u
Bosni neke institucije odnosno ustanove u svojim
programima vi§e nagladavaju znanstveni, a neke
moralisticki i utilitarno-ideoloski pristup koji po-
drazumijeva zadate i kli$eizirane oblike uniformne
vjere i njenoga jednostranog normativnoga posre-
dovanja. Takve zakljucke sam ve¢ ranije poentirao
u Izvjestaju kao predsjednik Komisije za utvrdi-
vanje stepena primjene tradicionalnog tumacenja
islama u mektebima, skolama, medresama i fakul-

tetima Islamske zajednice u BiH karakteristicnog
za hanefijsko-maturidijsku Serijatsko-pravnu i te-
olosku nauku, a kojega zahtjeva Ustav Iz-e u BiH,
koji je podnesen na sjednici Rijaseta odrzanoj 2007.
godine. Koliko je meni poznato, Rijaset islamske za-
jednice u BiH, bez ozbiljnih i o¢ekivanih rasprava,
formalno je usvojio Izvjestaj u kojemu su navedena
odstupanja u nastavnim programima nekih islam-
skih visokoobrazovnih ustanova od tradicionalnog
tumacenja islama karakteristicnog za bosanske
muslimane. Tom prilikom formirana je Prosirena
komisija, na celu sa biv§im reisom Mustafom Ceri-
¢em, koja je imala zadatak da sveobuhvatnije prouci
studijske programe nasih visokih u¢ilista, medutim,
Komisija se poslije toga nikada nije sastala. Jo$ tada
sam predlozio da visoka islamska teoloska ucilista u
nasoj drzavi svoje programe za izucavanje islama od-
nosno muslimanske interpretativne ili intelektualne
tradicije muslimana trebaju konceptualno promi-
jeniti u smislu uvodenja u curriculume tematski
raznovrsniju i u teorijskom odnosno znanstvenom
smislu relevantniju literaturu, s jedne strane, te da
postupno de/akademiziraju i rasterete programske
sadrzaje u smislu njihova jezickog i terminoloskog
prilagodavanja intelektualnim i mentalnim spo-
sobnostima studenata (forma mentis) koji se, pod
utjecajem krupnih kulturnih promjena u danas-
njem svijetu s kraja prosloga i na pocetku novoga
milenijuma, sve vi$e otvaraju za vaninstitucionalna
i vannormativna (dogmatska) duhovnija znace-
nja vjere odnosno radikalno drugaciju jezicku
komunikaciju. Nama je danas potreban takav odgoj-
no-obrazovni sistem koji ¢e u svojim programima
sintetizirati vjerovanje, znanje i moralno djelovanje
ili ponasanje (refleksivno i moralno-prakti¢no), koji
¢e identitet muslimana zahvatati u pozitivnoj inte-
rakciji tradicije i suvremenosti. Fakultet islamskih
nauka u Sarajevu po svojemu izvornom akadem-
skom polozaju unutar Islamske zajednice, dugoj
tradiciji i postignutim rezultatima u odnosu na
opcereligijske potrebe nasega drustva i $iri socio-
ekonomski i kulturni kontekst, najpozvaniji je da
pokrene inicijativu za re/konceptualizaciju vjer-
skog obrazovanja bosanskih muslimana danas. Te
promjene bi trebalo izvesti iz postojeceg sistema
ili organizacije islamskog vjerskog odgoja i obra-
zovanja, ali ne u smislu nekritickog i pragmatickog
legaliziranja velikog broja ucilista koja su stihijno
nastajala u proteklih dvadeset godina, nego iz orga-
nicke povezanosti nove nomenklature ili koncepata
sa stvarnim potrebama muslimana koji svoje po-
jedinacne i kolektivne identitete razvijaju u veoma
slozenim i krajnje zahtjevhim vremenima. Zato
novu sistematizaciju studijskih programa, koju je

Rijaset na ¢elu sa novim reisom Huseinom Kava-
zovi¢em verificirao na sjednici odrzanoj u Sarajevu
pocetkom juna mjeseca ove godine, vidim kao pr-
vi korak u dugorocnom i nadam se projektiranome
procesu razvijanja i osuvremenjivanja musliman-
skog vjerskoga obrozovanja kod nas.

Sta ¢e konkretno u nastavnom planu znaditi
ova reorganizacija?

Ostavljajuci po strani slabosti i protivurje¢nosti
Bolonjskoga procesa u odnosu na tradicijski kon-
cept obrazovanja, kao $to su zanemarivanje odgojne
komponente kod studenata, davanje prednosti pro-
stom psihickom dozivljaju (recepciji) u odnosu
na slozeni proces otkrivanja svekolikih znacenja
predmetnog sadrzaja (percepcija), prilagodavanju
visokog obrazovanja isklju¢ivo zahtjevima danas-
njeg vulgarnog neoliberalnoga trzista, a §to dodatno
utjece na kvalitetu studija, mi smatramo da Bo-
lonjski koncept, osim §to je neumitna povijesna
realnost, ima svoje i pozitivne strane. Prije svega
on ¢e olaksati studij i skratiti prosje¢no vrijeme stu-
diranja. Smanjenje koli¢ine gradiva bi, uz redovno
ucenje, trebalo da olaksa studentima polaganje ispi-
ta. Sustina je u tome da studenti osvajaju poene na
redovno pohadanje nastave i vjezbi i da neprekinu-
to budu angazirani kroz kolokvije i istrazivanja, $to
im omogucuje da, prenosenjem studijskih bodova,
iskazuju svoje individualne kreativne sposobnosti
unutar jedinstvenog akademskog prostora Europ-
ske unije. Novi nastavni planovi i od nastavnika

zahtijevaju radikalno drugaciji angazman u preda-
vaonicama, seminarima i istrazivackim projektima,
s jedne strane, kao i njihovo permanentno znanstve-
no usavrsavanje koje ¢e biti redovito podvrgavano
ozbiljnoj eksternoj znanstvenoj evaluaciji, a od koje
¢e ponajvise zavisiti njihovo nastavnicko napredova-
nje, s druge strane. Fakultet ¢e u namjeri da njegova
odgojno-obrazovna djelatnost bude u $to je moguce
vecem kapacitetu ostvarena redovno pratiti, kriti¢-
ki analizirati i logi¢no pruzati odgovore na izazove
modernih obrazovnih tendencija. Posebno je vazno
istaknuti nuznost neprekidne kriticke percepcije
Bolonjskih principa koji ¢e se zasigurno mijenjati u
skladu sa promjenama u suvremenoj kulturi.

Osim toga, mi smo novom organizacijom stu-
dija i novim nastavnim planovima i programima
osuvremenili dojakosnji studij na nasemu fakulte-
tu. Organizirali smo studij u dva smjera, teoloski
i smjer za islamsku vjeronauku i religijski odgoj.
Reformirani planovi i programi studija, koje tre-
ba jo§ i u sadrzajnom i u metodoloskom smislu
doradivati, omogucit ¢e teolozima, imamima i vjer-
skim uciteljima neophodne stru¢ne kompetencije.
Okoncanjem dodiplomskog studija studenti stjecu
znanstvenu mjerodavnost, tj. pouzdana i progre-
sivna vjersko-teoloska znanja o vlastitoj vjeri kao i
poznavanje glavnih postignu¢a u modernoj znano-
sti i trendova u danasnjoj kulturi. Istodobno, oni
¢e steci i kompetenciju tumacenja, tj. plodotvorno
pedagosko-didakticko posredovanje teoloskih sa-
drzaja u stvarnome Zzivotu. Zapravo, htjeli smo da
usvojene i odve¢ kondenzirane teoloske sadrzaje,
sadrzane u programima, studenti mogu na najlaksi
i najefikasniji nacin ,dovesti“ do vjernika koji Zive
u postmodernoj svjetovnosti. Preciznije, da mogu
pronaci nuznu vezu izmedu bogatih sadrzaja vjere i
kulturnih formi bliskih sadas$njim ljudima, kroz koje
taj sadrzaj treba posredovati, vode¢i pri tome racuna
da taj proces posredovanja vjere ne prede u metodic-
ku i didakticku tehniku i dogmatski intelektualizam,
§to bi znacilo da programi sluze iskljucivo svojoj
svrsi (I'art pour l'art). Diplomski i poslijediplomski
studij, kao $to sam ve¢ u predgovoru reformiranim
programima II i III ciklusa ustvrdio, uvode studente
u samostalno i kriticko promisljanje brojnih izazo-
va koje moderna civilizacija postavlja pred religiju
i religijske znanosti ( suvremeni pravci tumacenja
Kur'ana, Tradicije, Serijata, Teologije) i vice versa,
otvara ih za veliki broj krupnih tema vezanih za
zivo i konkretno razumijevanje i odgovorno Zivlje-
nje religije (islama) u danasnjem svijetu, kao $to su
pitanja iz oblasti genetickoga odnosno politickoga
inzinjeringa, pitanja radne etike i ekonomskoga po-
slovanja, religije i nacije, religije i politike, religije

Stariji moraju poStovati osobnost
mladih ljudi i bez predrasuda uvazavati
njihovu nesumnjivo znacajnu povijesnu
zadacdu, biti otvoreni za njihove
frustracije i strahove, razgovarati

sa njima jezikom koji je primjeren
novome senzibilitetu, davati odgovore
koji ¢e zadovoljiti njihovu znatizelju.
Nazalost, mnogi od nas jos uvijek
nismo ,,provarili“ novi imidz mladih
ljudi, htjeli bismo posto-poto odgajati

i obrazovati ih na matrici klasi¢nih
koncepata enciklopedijskoga znanja

i drzave, religije i religijskoga zakona u pluralnim
i slozenim gradanskim drus$tvima, pitanje religi-
oznih manjina, religije i ljudskih prava itd. Osim
toga, on ih osposobljava da pomocu najnovijih
postignuca iz oblasti moderne psihologije i peda-
gogije svoje spoznaje i istrazivacke rezultate lakse i
efikasnije prenesu danasnjim generacijama mladih
ljudi duboko promijenjenog duhovnog i vjerskoga
senzibiliteta i da se na taj nacin uspjesnije ukljuce u
procese osuvremenjivanja islamskih i uopée odgoj-
no-obrazovnih institucija; otvara ih za kompetentni
dijalog s osobama razli¢itih ideoloskih, religijskih i
kulturnih tradicija i, napokon, uvodi ih u najnovi-
ja znanstvena istrazivanja i relevantnu literaturu u
podrudju suvremenih islamskih studija te priprema
za samostalni nauc¢no-istrazivacki rad na podrudju
humanistickih nauka odnosno teologije i moderne
religiologije.

U ,,Prijedlogu reorganizacije i reforme stu-
dija na Fakultetu islamskih nauka u Sarajevu“
naveli ste kako je informacija (a ne iskustvo) te-
melj spoznaje u mentalitetu novih generacija.
Kako ocuvati tradicionalne vrijednosti kojima
nas uce objavljene religije nasuprot informacij-
sko-tehnoloskoj kulturi koju nam nude masovni
mediji?

Nazalost, nama u Bosni i Hercegovini nedostaju
bazi¢na istrazivanja fenomena religioznosti mladih
ljudi danas. U nekim zemljama okruzenja te pojave
sistemati¢no proucavaju timovi i timovi stru¢njaka
razli¢itog profila, instituti, akademije, itd. Nastavnici
na Fakultetu su obavezni da prate promjene u struk-
turi mentaliteta mladih ljudi kod nas kao i promjene
u nacinu stjecanja znanja. Te promjene su veoma
slojevite i od nas traze jasne i adekvatne odgovore.
Nuzno je pomiriti potrebu mladih ljudi za li¢nim,

slobodnim zivljenjem vjere, odnosno za dusevno,
emocionalno, moralno i intelektualno zrelijom i pu-
noljetnijom vjerom, oslobodenom od formalistickog
i normativistickog tumacenja, i ¢injenicu da je u da-
nasnjoj kulturi usmenu predaju i naraciju, na kojima
se temelji tradicionalna kultura, zamijenila kultura
slike, gledanja, preciznije, pripovjedacku kulturu
vizualna kultura i komunikacija odnosno virtualni
svijet je zamijenio stvarni ili realni svijet. Takve pro-
mjene podrazumijevaju posve drugacije standarde u
metodici nastave ali i drugaciju metodologiju istrazi-
vanja religijskih sadrzaja bliskih novom mentalitetu.
Mi zapravo mozemo govoriti o dobroj i lo$oj strani
Novog mentaliteta. Dobra strana se ogleda u tome
$to mladi ljudi, suprotno velikom broju ultrakon-
zervativnih mislilaca Sirom svijeta, upozoravaju na
strahovitu predrasudu da odgovorno i dinamicko
zZivljenje vjere u suvremenom svijetu nije moguce, u
starim i potro$enim dogmatskim ucenjima i preva-
zidenim tradicijama tumacenja. Zato bi profesori i
odgajatelji trebali u krajnje naglasenoj individualnoj
vjeri mladih ljudi vidjeti ne neku ,nastranu® poja-
vu ve¢ i veliku priliku za sebe i one s kojima rade u
odgojno-obrazovnom procesu. Cesto uditelji reagi-
raju plahovito, oni moraju pokazati vi$e strpljenja i
umije$nosti u radu sa djecom i studentima. Mi koji
pripadamo srednjoj generaciji mozemo uciti od mla-
dih ljudi kako se kriticki promislja svijet zatvorene
ideoloske svijesti koja je pogotovu karakteristicna

za svijet globaliziraju¢e mo¢i i kulture. No, mladim
ljudima istodobno treba govoriti da Novi mentalitet,
pored dobrih, sadrzi i onu mra¢nu stranu. Osa-
mljenost u svijetu najsavrSenijih komunikacijskih
tehnologija, porast sebi¢nosti i bijeg u narcizam,
oholost, potistenost, vjerovatno ¢e sve vise dovoditi
u pitanje buduci razvoj svijeta u znaku prenaglasene
ljudske individualnosti. Izmedu ,,osvojene“ slobode
i smisla zivljenja jo$ uvijek postoji ogromna prazni-
na koju mlade generacije u danasnjem svijetu ne
mogu tako lahko i uspjesno prevladati. A upravo ta
praznina mlade ljude uvodi u duboku krizu identi-
teta. Zapadnoeuropska drustva, posebno americko,
su najbolji primjer krize kako pojedinacnih tako i
kolektivnih identiteta. Duhovna praznina se nastoji
kompenzirati razli¢itim anomalijama i devijantnim
pojavama. Brojni primjeri, od ubistava do razli¢itih
formi agresivnosti, dokazuju da ¢ovjek danasnjice
ne posjeduje onu srecu i zadovoljstvo koje slozeno
ljudsko bice treba da posjeduje. Vazno je istaknuti,
$to mnogi nasi vjeroucitelji gube iz vida, da se bez
vjerske slobode ne moze do¢i do potpunoga smisla
(sloboda je uvjet bez kojega nema zrele i istinske
vjere), ali da se samo sa osvojenom slobodom bez
tradicije lahko moze zavrsiti u besmislenoj duhovnoj
avanturi i pustolovini koju danas tako snazno osje-
¢amo u svim podrudjima drustvenoga izrazavanja.
Zato mlade ljude treba polahko i strpljivo vracati
konstitutivnoj Tradiciji koja podrazumijeva pripa-

danje Bogu i Ummetu integriranom u istini tewhida,
ali ne u njenom bukvalnom razumijevanju, jer svako
zatvaranje u tradiciju otvara ozbiljnu i slozenu krizu
identiteta. Bez dinamicke interakcije konstitutivne
Tradicije i Suvremenosti, u ¢ijem rasponu se odi-
grava povijesna drama ¢ovjekova, nova percepcija
religijskih istina bit ce sizifovski posao. Mladi ljudi
¢e, barem se tako njima ¢ini, slobodnije dozivljava-
ti vjeru, ali i sve viSe produbljivati krizu unutrasnjeg
identiteta. Naprosto zbog toga $to se slobodna ¢o-
vjekova volja u islamskoj doktrini nikada ne shvaca
nezavisno u odnosu na Boziju apsolutnu volju, ona
se uvijek izvodi iz Bozije jedinstvenosti (el-Ferd). Te
¢injenice Fakultet islamskih nauka obavezuju da svo-
je curriculume u budu¢nosti konstantno mijenja u
skladu sa promjenama koje se odvijaju u danasnjem
svijetu.

Pomenuli smo mlade. Ogroman broj mladih
ljudi uopce ne participira u drustvenom Zivo-
tu i Zivi na principu bioloske gomile koja nema
drugog izbora. Kako motivirati mlade ljude da
budu vise drustveno angazirani i preuzmu na sebe
odgovornost?

Rije¢ je o novom mentalitetu, o kojemu sam
ve¢ nesto rekao, koji je izgubio osjecaj za ideale mo-
dernog drustva kao $to su nacija, drzava, politika,
solidarnost, svjetovnost, ali i institucionalna ideo-
logki opterecena religioznost. StaviSe, u potrazi za
vlastitim dozivljavanjem svetoga, mladi ljudi pre-
ma pobrojanim fenomenima osjeaju neku vrstu
odvratnosti. Ceznja za malom ljudskom sre¢om
razocarana ¢ovjeka u neostvarene mitove 19. i 20.
stolje¢a (znanost, tehnika, crkvena religioznost)
ispred je svake institucije i velikih svjetskih ideo-
logija. Zato nije pametno isklju¢ivo insistirati na
normativnoj znanstvenoj i religijskoj slici svijeta, na
formalizmu, na istro$enim i davno prevazidenim sli-
kama svijeta, treba dati viSe prostora za iskazivanje
vlastitog dozivljavanja ili percepcije religioznog koje
je barem islamu primjereno. Stariji moraju postova-
ti osobnost mladih ljudi i bez predrasuda uvazavati
njihovu nesumnjivo znacajnu povijesnu zadacu, biti
otvoreni za njihove frustracije i strahove, razgovarati
sa njima jezikom koji je primjeren novome senzi-
bilitetu, davati odgovore koji ¢e zadovoljiti njihovu
znatizelju. Nazalost, mnogi od nas jo$ uvijek nismo
»provarili novi imidz mladih ljudi, htjeli bismo
posto-poto odgajati i obrazovati ih na matrici klasic-
nih koncepata enciklopedijskoga znanja. Nerijetko
¢ujem svoje kolege univerzitetske profesore koji
studentima govore da su ,,prazni‘, da u sebi nema-
ju nista vise nego zbir informacija i fragmentarnoga

znanja, da ne znaju nista i da su njihov duh, njihova
memorija nesposobni da prihvate nijansirane i slo-
zene spoznaje Covjeka i svijeta u kojemu zivi. Ta¢no
je da su njihove memorije postale prenatrpana skla-
dista razlicitih podataka, ali je viSe nego jasno da oni
koji ucestvuju u odgojno-obrazovnom procesu tim
informacijama trebaju dati smisla i ustanoviti pri-
mjereni sistem vrijednosti (I. Saréevi¢). Uostalome, i
svi poslanici Boziji su bili pred takvom teskom zada-
¢om. Bududi da zivimo u pluralnome svijetu vise ne
mozemo apsolutizirati nasu ulogu profesora i odga-
jatelja. Ta spoznaja i pred nas na Fakultetu postavlja
nove izazove i nova traganja. Brojni izazovi i dileme
ne mogu se prevazici starim metodama nekritickog
i neargumentiranoga odbijanja karakteristicnog za
dogmatski intelektualizam.

S jedne strane, imamo hiperprodukciju koja
devalvira kvalitet, a s druge, op¢i pad potraznje
radne snage. Da li je u Bosni i Hercegovini ugro-
Zen sam obrazovni sistem? Jer, ukoliko najbolji
studenti nemaju mogucnost zaposlenja, postavlja
se pitanje svrhe akademskih institucija.

To je pitanje za ozbiljne politoloske analize.
Citao sam neke studije koje se bave neoliberalnom
ekonomskom politikom ¢ije su osnovne karakte-
ristike privatizacija, liberalizacija, monetarizacija,
deregulacija i marketizacija. Stoga kriticari neoli-
beralizma sve ce$c¢e govore o snaznijoj globalizaciji
elitnoga planiranja. Da bi shvatili na koji nacin glo-
balnikapital ima predominantan utjecaj u danasnjem
svijetu, treba ,ocijeniti ulogu transnacionalnih po-
slovnih lobija i grupa za planiranje politike” medu
koje ubrajamo Medunarodnu trgovinsku komo-
ru, Bilderbesku grupu, Svjetski ekonomski forum
i Trilateralnu komisiju. Sve njih predvode najvece
transnacionalne korporacije, u ¢ijem interesu i ra-
de, ¢esto neposredno, njihovi generalni direktori ili
drugi ¢lanovi upravnih odbora (Kin Ber¢ i Bladan
Mihljenko). Oni proizvode planirano i u ciklusima
ozbiljne ekonomske poremecaje i ostavljaju ogro-
man broj ljudi bez zaposlenja i drugih osnovnih
ljudskih prava, rije¢ju proizvode neravnotezu i su-
kobe u svijetu. U skladu sa ,,planiranom® elitnom i
globalnom ekonomijom uvedeni su novi koncepti
visokog obrazovanja. Zadaca suvremenih univerzi-
teta svela se isklju¢ivo na produciranje kadrova ili
bolje radne snage i njihovo osposobljavanje za ne-
oliberalno trziste rada i to u $to kra¢emu vremenu,
a $to opet dodatno utjece na slabljenje objektivnih
obrazovnih moguc¢nosti i kvalitet studiranja. O
duhovnoj ili humanistickoj potki studija odnosno
njegovoj vertikali vise niko i ne govori, td valjda bi

na prvome mjestu trebali odgajati ¢ovjeka pa tek
onda stru¢njaka! Ovakve ocjene Cujemo tek za-
dnjih nekoliko godina naprosto zbog ¢injenice $to
je primjena novog obrazovnog koncepta isla ruku
pod ruku sa velikim brojem radnih mjesta i visokim
zivotnim standardom. Medutim, s prvim naznaka-
ma pocetka ,planirane ekonomske krize slabosti
modernog koncepta obrazovanja postale su vise
nego bjelodane. Stavise, takve standarde kritikuju
i pojedini teoreticari neoliberalizma jer danasnji
univerziteti, u praktiénom smislu, ne mogu viSe u
potpunosti odgovoriti zahtjevima danasnjeg trzista.
Sasvim je moguce ocekivati neki re/dizajn Bolonj-
skoga procesa, medutim, teSko je pretpostaviti $to
planeri ,,nasih sudbina® imaju na umu poduzimati u
neposrednoj buducnosti. Ostaje tek da se vidi!

Preneseno u nas$ kontekst to znaci da su
nase drustvo i drzavne institucije objektivno prisi-
ljeni slijediti logiku globalnoga razvoja. Na globalne
svjetske procese oni ne mogu uopce utjecati, pa tako
ni na ogromnu nesrazmjeru kvalificiranih kadro-
va i potrebnih radnih mjesta. No, ono $to drzavne
institucije u sada$njem kapacitetu trebaju uciniti, a
dojako nisu, jeste da obrazovnu politiku izvedu iz
kakve takve strategije mikroekonomskog, privred-
noga i kulturnoga razvoja bosanskohercegovackoga
drustva. Upisne kvote na fakultetima svih bosansko-
hercegovackih univerziteta nisu izvedene iz politike
realnoga planiranja niti ekonomskoga razvoja. Na
taj nacin veliki broj mladih ljudi su dovedeni u ap-
surdnu situaciju, da im se omogucuje nesto od ¢ega
sutra nece imati nikakvu korist. Zato se s pravom
postavlja pitanje svrhe postojanja akademske za-
jednice u BiH. Zbog toga sam prije vi$e od godinu
dana predlagao da Islamska zajednica, u mjeri u ko-
joj je to objektivno moguce, otvori pitanje projekcije
planiranja kadrova, da stvori jednu jedinstvenu plat-
formu religijskoga obrazovanja koja ¢e obuhvatiti sve
razine od predskolskoga do visokoga obrazovanja.
Sa makar povrsnom analizom drustvene stvarnosti i
sa kratkoro¢nim planiranjem mislim da smo mogli
barem umanjiti nevolje velikog broja mladih ljudi.
Duboko se nadam da ¢e novi funkcioneri Islamske
zajednice u Bosni, za razliku od svojih prethodnika,
imati mnogo vise sluha za potrebu projektiranog se-
lektiranja i stru¢nog osposobljavanja nasih kadrova
za buduénost!

U izvanrednoj knjizi ,Islam u otkri¢u kr-
$¢anske Evrope“ navodite povijest kr$c¢anske
percepcije islama. Kakve su perspektive medure-
ligijskog i medukulturnog dijaloga u Europskoj
Uniji?

2MUALLIMOYV IINTERVJUL W

Ja sam u pomenutoj knjizi iznio povijest kr-
$¢ansko-muslimanskog dijaloga od vremena prvih
kontakata pa sve do Drugog vatikanskog koncila.
I$¢itavaju¢i krséansku i uopce zapadnjacku litera-
turu koja govori o islamu i muslimanima, zakljuc¢io
sam da je kr$¢ansko-zapadnjacki odnos prema isla-
mu pro$ao dug put od ignorancije, preko arogancije
do tolerancije, od unilateralizma srednjovjekovne
do multilateralizma moderne Europe. Takva pu-
tanja razumije se bila je povijesno uvjetovana i o
tome ovdje necu Sire govoriti. Ukratko, iskustvo
pluralnosti kultura bit ¢e u europskoj vjerskoj i po-
litickoj tradiciji ideolo$ki potiskivano sve do pojave
povijesne kriticke znanosti 19. stolje¢a, nakon toga
slijedi kradi period njegove rehabilitacije u postkon-
cilskome vremenu. Nazalost, svr§etkom hladnoga
rata koncem devedesetih godina prosloga stoljeca,
ponovno dolazi do njegove ideoloske zloupotrebe u
religioznoj filozofiji Nove Europe i Amerike idejom
»novoga kristocentrizma” samo sada poticanog ne
iz okvira rimokatolicke ve¢ evangelicke i teologije
novih kr$c¢anskih zajednica. Iz njega se danas izvo-
di neka vrsta ,novog eurocentrizma“ pa i ,novog
okcidentalizma“ koji je ve¢ doveo u pitanje smi-
slenost projekta multikulturalizma, koji se, kao §to
sam gore istaknuo, sedamdesetih godina prosloga
stolje¢a bio razvio iz postkoncilske rimokatolicke
teologije, ne samo Europske unije nego i $ire. Ka-
ko drugacije objasniti ,integracijski plan® Horsta
Seehofera, Sefa Krsc¢anske socijalne unije, i Ange-
le Merkel, Sefice Kr$¢anske demokratske unije, ili
Sarrazinovo (¢lan Upravnog odbora Savezne Banke
Njemacke) rasisticko odbacivanje multikulturaliz-
ma, ¢iji bioloski determinizam i neka vrsta eugenike
»dokazuju“ ne samo kulturno-civilizacijsku ve¢ ge-
netsku inferiornost muslimana, na ¢emu pociva
danas rasizirana znanost (Milan Mesi¢)? Zar porast
ksenofobije i islamofobije u njemackom ali i dru-
gim zapadnoeuropskim drustvima ne podsjecaju na
raniji E. Renanov i B. Lewisov projekt civiliziranja
muslimanskih barbarskih naroda (La mission civi-
lisatrice), iza kojega je imperijalizam skrivao svoje
ruzno lice (Ali A. Allawi)? Zar u prilog toj tvrdnji
dovoljno ne govore ucestale paljevine sinagoga i
skrnavljenja Zidovskih grobalja u Njemackoj, o ¢e-
mu redovno izvjestava Allgemeine Zeitung? Zbog
toga veliki broj europskih intelektualaca s pravom
govori o aporijama multikulturalizma ne samo Nje-
macke nego i ostalih zemalja Europske unije. Na svu
sre¢u ogroman broj intelektualaca razli¢itog profila
i svecenika razli¢itih kr$¢anskih denominacija u Eu-
ropskoj uniji, nasuprot konzervativnom konceptu
multikulturalizma koji zagovara princip supremacije
zapadnjacke kulture kao univerzalne kulture, dubo-

ko vjeruju i insistiraju na ve¢ ostvarenom iskustvu
multikulturalizma dovodedi ga u neraskidivu vezu
sa osnovnim dokumentima o zastiti ljudskih prava,
bez getoizacije manjina i potrebom re/konceptua-
lizacije odnosa vlasti medu razli¢itim kulturama.
(Marina Luksi¢-Hacin). Oni insistiraju na gradnji
vjerske i eticke odgovornosti za svijet, precizni-
je svjetskog etosa za stvaranje i afirmiranje novog
svjetskog poretka koji bi vratio dostojanstvo i digni-
tet ¢ovjeka i kao individualnog ali i komunitarnoga
bi¢a (Hasan bin Talal, H. Kiing, P. McLaren). Za-
to smatram da je u drustvenoj i politickoj strukturi
Nove Europe ideja multikulturalizma, tj. afirmiranja
pojedinacnih kulturnih identiteta, moguca jedino
izvan njenoga ideolosko-aprioristickog odredenja i
izvan religijskog i kulturnoga ekskluzivizma, koji je
nazalost u porastu.

U svojoj knjizi eseja ,,Muslimani u traganju
za identitetom” ponudili ste Birunijev model su-
sreta s Drugim kao paradigmu za razumijevanja
pluralnosti kultura. Kako vidite odnos Zapada i
islama danas i kako ce ti fenomeni biti sagledava-
ni u novim studijskim programima? ?

Kada se govori o ideji ili iskustvu pluralnosti
kultura nemoguce je zaobi¢i ime cuvenog mu-
slimanskog ucenjaka iz 10. odnosno 11. stoljeca
Al-Birunija. On je u predstavljanju drugih kultur-
nih tradicija slijedio princip ,,ne govoriti li¢cno, nego
pustiti druge da govore o sebi, jer ¢ovjek autenti¢no
postoji isklju¢ivo u otvorenosti za druge (Levinas)
koji su razvili specificne oblike duhovnosti i religi-
oznosti; preciznije, tek u komunikaciji sa drugima
¢ovjek moze ostvariti puninu svoje egzistencije. To
naprosto znaci da bismo trebali drugima omoguciti
da se u svom vlastitom jeziku iskazu, ne iz unaprijed
ideoloski ogranicenih ili zadatih sloboda, sistema
vrijednosti, itd. Kultura kao fenomen, preciznije,
univerzalne kulturne vrijednosti u kojima se re-
flektira ljudsko duhovno i intelektualno bogatstvo,
povezuju, a ne razdvajaju ljude, one ,osvjetljavaju
moc¢nije od sunca’ ali one mogu i da zasjene ¢ovjeka,
zbog pogresne, najcesce ,,naslijedene,” predrasuda-
ma opterecene i ideoloski odredene interpretacije
Sebe (vlastite) i drugoga (kulturne tradicije), kao §to
je slu¢aj sa modernim filoloskim, antropoloskim i
historijskim tumacenjima Maxa Mullera u 19. sto-
lje¢u. Govoriti o drugome na nacin da se drugi moze
u tome prepoznati jeste krunski standard u dijalos-
kim raspravama koji nam je prije nekoliko stolje¢a
u amanet ostavio pomenuti muslimanski mislilac
(Ahmad Akbar).

Upisne kvote na fakultetima svih
bosanskohercegovackih univerziteta
nisu izvedene iz politike realnoga
planiranja niti ekonomskoga razvoja.
Na taj nacin veliki broj mladih ljudi su
dovedeni u apsurdnu situaciju, da im

se omogucuje nesto od ¢ega sutra nece
imati nikakvu korist. Zato se s pravom
postavlja pitanje svrhe postojanja
akademske zajednice u BiH. Zbog toga
sam prije viSe od godinu dana predlagao
da Islamska zajednica, u mjeri u kojoj

je to objektivno moguce, otvori pitanje
projekcije planiranja kadrova, da stvori
jednu jedinstvenu platformu religijskoga
obrazovanja koja ¢e obuhvatiti sve
razine od predskolskoga do visokoga
obrazovanja. Sa makar povrsnom
analizom drustvene stvarnosti i sa
kratkoro¢nim planiranjem mislim da
smo mogli barem umanyjiti nevolje
velikog broja mladih ljudi. Duboko se
nadam da ¢e novi funkcioneri Islamske
zajednice u Bosni, za razliku od svojih
prethodnika, imati mnogo viSe sluha

za potrebu projektiranog selektiranja i
stru¢nog osposobljavanja nasih kadrova
za buduc¢nost!

Da se sada vratim drugom dijelu Vasega pita-
nja. Osobno mislim, a o tome sam govorio i u svojim
ranijim intervjuima, da je kategorija ,Zapad“ vise-
znacna i da je veoma tesko razluciti njena geografska
i metafizicka odredenja. U epohi srednjovjekovlja
koristen je pojam ,,Europa“ sa krs¢anskim vjerskim
predznakom. Nakon svrsetka srednjovjekovne kr-
$¢anske paradigme i razvijanja europske moderne
sekularne kulture u jeziku istrazivaca sve vise ce se
koristiti kategorija Zapada koja ukljucuje i vane-
uropske narode i koja podrazumijeva specifi¢ne
duhovno-eti¢ke i znanstveno-kulturne vrijednosti.
U muslimanskom svijetu nije doslo do tako radi-
kalne smjene vjersko-kulturnih paradigmi, islam
kao religija neprekinuto odreduje drustvene pro-
cese u muslimanskim zemljama $irom svijeta, osim
u nekima koje su se u 20. stolje¢u organizirale na
principima sekularnih drzava. No, bez obzira na tu
¢injenicu ne¢emo pogrijesiti ukoliko ustvrdimo da,
zbog svoje vitalnosti iskazane jo$ od vremena eko-

nomskih migracija sredinom prosloga stoljeca pa
sve do danas, islam kao religija i kulturni stil zivlje-
nja za Zapad predstavlja najozbiljnijega sugovornika
i najozbiljniji duhovni i kulturni izazov, zbog cega
se Cesto u raspravama o odnosu Zapada i Istoka pod
kategorijom Istoka obi¢no misli na islam i njegovu
socijalnu i drustveno-politicku filozofiju. Drzim da
je najbolje i najprikladnije govoriti o zapadnjackom
kr§¢anskom svijetu i njegovu odnosu prema islamu,
naprosto zbog toga $to fundamentalna kulturna i
civilizacijska postignu¢a Zapada nisu nikada bila
do kraja oslobodena osnovnih ideja kr$¢anskoga
vjerovanja. Nikako ne mozemo re¢i da razvoj mo-
derne znanosti i kulture nije bio, izuzimajuci jedan
kraci period ateizma, religijski konotiran, samo $to
se smisao i znacenje tih konotacija vremenom mi-
jenjao, koje su se kretale od pocetnog odusevljenja
novim znanstvenim otkri¢ima koja su potvrdivala
datost objave (apologetika) do razvijanja specifi¢-
nih formi prirodne religije (philosophia naturalis),
preko agnosticizma, panteizma, deizma, itd. Cak ni
u vremenu tre¢eg vala razvoja moderne znanosti
(pozitivizam) i razvoja individualizma i pluralizma
postmoderne svjetovnosti kao i filozofije globalizma.

Zato ¢e novi studijski programi razvijati kod
studenata spoznaju o komplementarnosti dvaju
svjetova, unato¢ njihovim razlikama i povijesnim
suprotstavljenostima. Prije svega spoznaju o utje-
caju Zapada na muslimanski svijet, jer je nepobitna

¢injenica da muslimani stolje¢ima prihvacaju mito-
ve Zapada, ekonomske i drustvene institucije, iako
ga pojednostavljeno proglasavaju antireligijskim,
zaboravljajudi pri tome da je moderna kultura oslo-
bodila ¢ovjekov um, otvorila ga za intelektualno
zrelije zahvacanje u religiju, problematizirala rasi-
renu praksu sujevjerja i raznih formi apstraktne i
nezive religioznosti, ukazala na prirodnost odnosno
svjetovni i socijalni znacaj religije kao takve. Na taj
nacin, umjesto afirmiranja nacela pluriperspektiviz-
ma, veliki broj muslimana $irom planete nepotrebno
i neopravdano produbljuju konflikt izmedu religije i
znanosti koji, nazalost, ima impresivnu tradiciju, a
koji je posve suprotan islamu. No, novi studijski pro-
grami Ce isto tako razvijati spoznaje i o izazovima
koje islam predstavlja zapadnoj civilizaciji, posebno
svojim jedinstvenim gledanjem na prirodni svijet,
¢ovjeka i njegovo drustvo odnosno harmoni¢nim
materijalnim i duhovnim razvojem covjecanstva, na
kojim principima muslimani mogu i trebaju gradi-
ti vlastite forme modernosti, kontinuirano i iznutra
razvijati suvremeni kulturni identitet, a ne kroz neku
vrstu resentimana ili povijesnoga paméenja, dajuci
time svoj vlastiti doprinos u artikuliranju nove kul-
turne paradigme suvremenoga svijeta o kojoj se, kao
$§to sam ve¢ ranije naglasio, u posljednje vrijeme s
pravom mnogo govori.

Hvala Vam na ovom razgovoru.

Summary

WE ARE STILL NOT GETTING THE NEW LOOK

OF THE YOUNG PEOPLE

INTERVIEW WITH PROF. DR. ADNAN SILAJDZIC
By Samedin Kadi¢

In this interview dr. Adnan Silajdzi¢ discuses reorgan-
isation and reform of the curriculum of the Faculty of
Islamic studies in Sarajevo, at the same time answering
the cardinal issue of the quality of the educational sys-
tem within the Islamic community of Bosnia and Herze-
govina, its establishments and institutions, but at the
same he criticizes some non/institutional, often back-
ward, forms of the Islamic education that is sometimes
non -critically supported by imams and professors of
theology. What would be the impact of introducing the
Bologna system of education in the Faculty of Islamic
studies? These and similar issues dr. Silajdzi¢ reflects
upon from within a wider frame, considering the spe-
cific mental traits of new generation and the techno-
logical spirit of contemporary time.

